
Prezident İlham Əliyev Mərkəzçi Demokratlar 
İnternasionalının vitse-prezidentini və  

baş koordinatorunu qəbul edib

 � Azərbaycan Respublikasının Prezidenti İlham Əliyev fevralın 8-də 
Mərkəzçi Demokratlar İnternasionalının vitse-prezidenti Mario Davidi və 
Mərkəzçi Demokratlar İnternasionalının Avrasiya, Asiya və Sakit okean regio-
nu üzrə baş koordinatoru Sezar Rosellonu qəbul edib.

Vitse-prezident Mario David 
Mərkəzçi Demokratlar İnternasionalının 
prezidenti Andres Pastrananın və 
qurumun icraçı katibi Antonio Lopez-
İsturizin salamlarını Prezident  

İlham Əliyevə çatdırdı. 
Görüşdə Mərkəzçi Demokratlar 

İnternasionalı ilə Yeni Azərbaycan 
Partiyası arasında əməkdaşlığın hazırkı 
vəziyyəti və perspektivləri ətrafında fikir 

mübadiləsi aparıldı. 
Prezident İlham Əliyev Mərkəzçi 

Demokratlar İnternasionalının prezidenti 
Andres Pastrananın və icraçı katib 
Antonio Lopez-İsturizin salamlarına 
görə minnətdarlığını bildirdi, onun da 
salamlarını qurumun prezidentinə və 
icraçı katibinə çatdırmağı xahiş etdi.

AZƏRTAC

Azərbaycan Prezidenti İlham Əliyev 
Fransanın Dövlət katibinin başçılıq etdiyi 

nümayəndə heyətini qəbul edib

 � Fevralın 8-də Azərbaycan Respublikasının Prezidenti İlham Əliyev 
Fransa Respublikasının Baş naziri yanında dövlət islahatları və asanlaşdırma 
məsələləri üzrə Dövlət katibi, hökumətin üzvü və Ekologist Partiyasının sədri 
Jean-Vincent Plasenin başçılıq etdiyi nümayəndə heyətini qəbul edib. 

Dövlətimizin başçısı İlham Əliyev Jean-
Vincent Plasenin Azərbaycana səfərinin 
ölkəmizlə yaxından tanışlıq üçün yaxşı 
fürsət yaradacağına və keçiriləcək görüşlərin 
əlaqələrimizin inkişafı baxımından maraqlı 
olacağına əminliyini ifadə etdi.

Fransa Respublikasının Baş naziri 
yanında dövlət islahatları və asanlaşdırma 
məsələləri üzrə Dövlət katibi, hökumətin 

üzvü və Ekologist Partiyasının sədri Jean-
Vincent Plase Azərbaycan hökumətinin 
üzvləri və eləcə də ölkəmizin müxtəlif 
iqtisadi qurumlarının rəhbərləri ilə 
keçirəcəyi görüşlərdən danışdı. Bakıda 
Fransız liseyi, Fransa-Azərbaycan 
Universiteti və “Ağ şəhər”lə tanış olacağını 
deyən qonaq ətraf mühitin mühafizəsi ilə 
bağlı Fransa-Azərbaycan əməkdaşlığından 

məmnunluğunu ifadə etdi. O, Azərbaycanda 
ətraf mühitin mühafizəsi ilə bağlı görülən 
işlərlə də yaxından tanış olmaq arzusunu 
bildirdi.  

Görüşdə “Asan xidmət”in uğurlu 
fəaliyyətindən və bu sahədə əməkdaşlıq 
imkanlarından danışıldı, Fransanın bir neçə 
departamentində artıq bu xidmətin səyyar 
avtobuslarının tətbiq olunduğu vurğulandı, 
Azərbaycan ilə birlikdə Fransanın bu 
xidmətin Afrika ölkələrində tətbiqi ilə bağlı 
məsələlər ətrafında fikir mübadiləsi aparıldı.

AZƏRTAC

Prezident İlham Əliyev Əl-Cəzirə 
televiziyasının müxbirinə müsahibə verib

 � Azərbaycan Respublikasının Prezidenti İlham Əliyev fevralın 8-də 
Əl-Cəzirə televiziyasının müxbiri Omar Kaşrama müsahibə verib.

Müsahibədə dövlətimizin başçısı 
Azərbaycanın müstəqilliyini bərpa 
edəndən sonra ötən 25 il ərzində 

qazandığı uğurlar, Ermənistan-
Azərbaycan, Dağlıq Qarabağ münaqişəsi, 
ölkəmizin təşəbbüskarı və iştirakçısı 

olduğu qlobal enerji və nəqliyyat 
layihələri, Azərbaycanın İslam həmrəyliyi 
işinə verdiyi töhfə və digər məsələlərlə 
bağlı sualları cavablandırıb.

AZƏRTAC

Azərbaycan Respublikasının Nazirlər Kabinetinin Qərarı
№ 31                                                                                                      Bakı şəhəri, 6 fevral 2017-ci il

“Təhlükə  potensiallı təbiət və  
texnogen  xarakterli hadisələrin  baş  
vermə ehtimalının yüksək  olduğu 
zonalarda mühafizə tədbirlərinin növləri 
və onların  tətbiqi halları”nın təsdiq 
edilməsi haqqında

“Azərbaycan Respublikasının 
Şəhərsalma və Tikinti Məcəlləsinin təsdiq 
edilməsi, qüvvəyə minməsi və bununla 
bağlı hüquqi tənzimləmə haqqında” 

Azərbaycan Respublikasının 2012-ci il 29 
iyun tarixli 392-IVQ nömrəli Qanununun 
tətbiqi barədə” Azərbaycan Respublikası 
Prezidentinin 2012-ci il 4 sentyabr 
tarixli 695 nömrəli Fərmanının 1.6.16-cı 
yarımbəndinin icrasını təmin etmək məqsədi 
ilə Azərbaycan Respublikasının Nazirlər 
Kabineti QƏRARA  ALIR:

“Təhlükə potensiallı təbiət və texnogen 
xarakterli hadisələrin baş vermə ehtimalının 

yüksək olduğu zonalarda mühafizə tədbir-
lərinin növləri və onların tətbiqi halları” 
təsdiq edilsin (əlavə olunur).

Artur RASİ-ZADƏ 
Azərbaycan Respublikasının Baş naziri

Prezidentin Mətbuat Xidmətinin məlumatı
Fevralın 8-də Azərbaycan 

Respublikasının Prezidenti İlham Əliyev 
Belarus Respublikasının Prezidenti 
Aleksandr Lukaşenkoya telefonla zəng edib.

Telefon söhbəti zamanı Belarus-
Azərbaycan ikitərəfli münasibətlərinin 
uğurlu inkişafından danışılıb, Prezident 
Lukaşenkonun ötən ilin sonunda 
Azərbaycana həyata keçirilmiş rəsmi 
səfəri məmnunluqla xatırlanıb, səfər 
zamanı əldə edilən razılaşmaların uğurla 
icra olunduğu qeyd edilib. Siyasi, iqtisadi 

və digər sahələrdə əlaqələrimizin bundan 
sonra da inkişaf edəcəyinə əminlik ifadə 
olunub.

Dövlət başçıları ikitərəfli 
münasibətlərimizin perspektivləri 
ətrafında fikir mübadiləsi aparıb, 
prezidentlər səviyyəsində gələcək görüşlər 
barədə danışıblar. 

Dövlətimizin başçısı Azərbaycan 
Respublikası Cinayət Məcəlləsinin 
müvafiq maddələri ilə barəsində cinayət işi 
açılmış Aleksandr Lapşinin Azərbaycana 

ekstradisiyası ilə bağlı ədalətli mövqe və 
qətiyyətli addım nümayiş etdirildiyinə 
görə Belarus tərəfinə və şəxsən Prezident 
Aleksandr Lukaşenkoya minnətdarlığını 
bildirib, bu addımı qanunun aliliyi və 
beynəlxalq konvensiyalara əməl olunması, 
Azərbaycan-Belarus dostluq və strateji 
tərəfdaşlıq münasibətlərinin təzahürü kimi 
dəyərləndirib.

Aleksandr Lukaşenko minnətdarlığa 
görə Prezident İlham Əliyevə təşəkkürünü 
bildirib.

Qeyd: Qərara edilmiş əlavələrin tam 
mətni ilə  www.cabmin.gov.az və  
www.xalqqazeti.com saytlarında tanış  
ola bilərsiniz.

“İlham Əliyev. İnkişaf - məqsədimizdir” 
çoxcildliyinin otuz üçüncü cildi çapdan çıxıb

 � “Azərbaycan qədim tarixi və zəngin mədəniyyəti olan ölkədir. Lakin 
müstəqil ölkə kimi, tariximiz nisbətən qısadır. Əsrlər boyu biz digər imperi-
yaların və ölkələrin tərkibində yaşamışıq. Lakin biz milli mənsubiyyətimizi 
qoruyub saxlaya bilmişik. Bu bizim milli köklərimizə bağlılığımız sayəsində 
mümkün olmuşdur. Biz bu haqda daim düşünməliyik. Qloballaşan dünyanın 
ən qabaqcıl təcrübəsini Azərbaycana gətirmək üçün biz ümumbəşəri dəyərləri 
bölüşürük, lakin bizim öz dəyərlərimiz, Azərbaycan və islam dəyərlərimiz, 
ənənəvi dəyərlərimiz də var. Bütün bunlar inkişafımızın əsaslarını təşkil edir”.

 Yenicə çapdan çıxmış “İlham Əliyev. 
İnkişaf - məqsədimizdir” çoxcildliyinin 33-
cü cildində yer alan bu fikirləri dövlətimizin 
başçısı İslam Ölkələrinin Ali Təhsil və 
Elm Nazirlərinin Bakıda keçirilən IV 
Konfransının iştirakçıları ilə görüşündə 
söyləyib. 

Çoxcildliyin bu nəşrinə daxil olan 
materiallar 2008-ci ilin sentyabrından 
noyabrınadək olan dövrü əhatə edir.

Azərbaycan Respublikası Prezidenti 
Administrasiyasının rəhbəri akademik Ramiz 
Mehdiyevin buraxılışına məsul olduğu 
çoxcildliyin növbəti cildində dövlətimizin 
başçısının Azərbaycana səfər etmiş Gürcüstan 
Prezidenti ilə görüşünə, Rusiya Federasiyası, 
Türkiyə, ABŞ və digər ölkələrin, Avropa 
İttifaqı, MDB, ATƏT və NATO-nun yüksək 
vəzifəli şəxslərini qəbul etməsinə, habelə 
Prezident İlham Əliyevin Moskvaya və 
Türkiyəyə səfərləri zamanı keçirdiyi görüş və 
danışıqlara aid materiallar yer alıb. 

Nəşrin bu cildində 2008-ci ilin 
oktyabrında Azərbaycanın tarixində 
əlamətdar hadisə - prezident seçkilərində 

xalqın böyük dəstəyini qazanmış İlham 
Əliyevin andiçmə mərasimindəki nitqi, 
növbəti illərdə qarşıda duran məsələlərə 
dair çıxışları yer alıb. Kitaba, həmçinin 
dövlətimizin başçısının bölgələrə səfərləri, 
regionların sosial-iqtisadi inkişaf proqramının 
icrası ilə əlaqədar ölkənin sosial, iqtisadi, 
kənd təsərrüfatı və mədəni cəhətdən 
inkişafına həsr olunmuş nitqləri, ictimaiyyət 
nümayəndələri ilə görüşlərinə, səfər etdiyi 
bölgələrdə bir sıra mühüm obyektlərin 
açılışında iştirakına, eləcə də paytaxtımızda 
həyata keçirilən tikinti-quruculuq işləri ilə 
şəxsən tanış olmasına dair materiallar daxil 
edilib. Bu cilddə Prezident İlham Əliyevin 
sədrliyi ilə Nazirlər Kabinetinin 2008-ci 
ilin doqquz ayında sosial-iqtisadi inkişafın 
yekunlarına həsr olunmuş iclasda nitqləri də 
dərc olunub.   

Nəşrdə, həmçinin Prezident İlham 
Əliyevin Azərbaycan Qadınlarının III 
Qurultayının, İslam Ölkələrinin Ali Təhsil 
və Elm Nazirlərinin IV Konfransının 
iştirakçılarına müraciətləri, Azərbaycan 
Prokurorluğunun yaradılmasının 90 

illik yubileyi münasibətilə prokurorluq 
orqanlarının əməkdaşlarına təbriki, müxtəlif 
bəyanatları, məktubları yer alıb. 

Kitaba “Qeydlər”, “Şəxsi adlar”, 
“Coğrafi adlar” göstəriciləri daxil edilib.

“Azərnəşr” tərəfindən buraxılan 33-cü 
cildin hazırlanmasında Azərbaycan Dövlət 
İnformasiya Agentliyinin (AZƏRTAC) 
materiallarından istifadə olunub.

AZƏRTAC


